
ACTIVIDADES EN 2005 
 
CURSO DE VERÁN “FICCIÓN TELEVISIVA” 

 
 En colaboración coa Fundación Carlos Casares, a Universidade de Vigo e o 

Concello de Celanova organizouse un Curso de Verán sobre ficción televisiva durante 
os días 13, 14 e 15 de xullo,  no que se abordaron distintos temas relacionados co 
mundo da ficción na televisión en xeral e dun xeito moi particular na Televisión de 
Galicia. Con tal motivo pasaron por Celanova algunhas das caras máis coñecidas do 
panorama televisivo de Galicia, como Ernesto Chao, Sergio Pazos e Mónica García, de 
Pratos combinados”; Mariana Carballal, directora de “Libro de familia”; Xosé Ramón 
Gayoso, presentador de “Luar”, ou Manuel Cortés, de “As leis de Celavella”. 

 

 
Acto de presentación do Curso na sede da Fundación Carlos Casares (Vigo) 

 
 
PRESENTACIÓN DE LIBROS 
 

Manual para enamorar princesas, de José María Paz Gago: O día 18 de xullo 
levouse a cabo na Horta da Palabra da Casa de Curros a presentación 
do libro de poesía “Manual para enamorar princesas” escrito polo 
catedrático de Literatura da Universidade da Coruña e celanovés de 
orixe, José María Paz Gago. 

 
Escura e transparente, de Baldo Ramos: O día 28 de decembro presentouse o libro de 

poesía “Escura e transparente” do escritor natural de Celanova, Baldo 
Ramos. O acto culminou cun recital do propio Baldo Ramos. 

 



 
Acto de presentación do libro de José María Paz Gago na Horta da Palabra 
 
 
 
COLABORACIÓN CON CASAS-MUSEO 
 

Participación no Encontro de Casas Museo e Fundacións de Escritores: Unha 
representación da Fundación Curros Enríquez participou, entre os días 26 e 29 de 
outubro no XII Encontro da Asociación de Casas Museo e Fundacións de Escritores. No 
transcurso deste Encontro, como ven sendo habitual dende hai varios anos celébrase 
unha queimada promovida pola Fundación Curros Enríquez na que participan os 
representantes das Fundacións e Casas Museo participantes no Encontro e que constitúe 
un dos actos centrais do mesmo. 

 



 
O Secretario da Fundación Curros Enríquez presentando o acto de clausura do Encontro cunha 

conferencia da escritora galego-brasileira Nélida Piñón 
 

 
DECLARACIÓN DE “OURENSANÍA” 

 
 O día 12 de novembro, a Fundación Curros Enríquez e o Pen Clube de Escritores 

de Galicia convocaron a medio cento de escritores ourensáns, representantes do mundo 
do xornalismo, das artes e da cultura en xeral na Casa de Curros, co fin de reafirmar 
unha declaración denominada “Declaración de Ourensanía” e de porlle as bases a unha 
serie de iniciativas que se desenvolverán a partir desta data. 

 
O acto foi aproveitado para homenaxear ás escritoras ourensás Pura e Dora 

Vázquez, que foron nomeadas Decanas das Letras. 
 



 
Un momento do acto da Declaración de Ourensanía, organizado en colaboración co Pen Clube de 
Escritores de Galicia 
 
 
 
OUTRAS ACTIVIDADES: 
 

XII edición do Premio “Celanova, casa dos poetas”: O día 4 de setembro 
celebrouse o acto da entrega do premio “Celanova Casa dos Poetas”, na súa XII edición 
ó cantautor natural do Bierzo, Amancio Prada. 

 
Xestión e deseño do proxecto de Musealización da Casa de Curros: En 

colaboración co Instituto Ourensán de Desenvolvemento (Inorde) e as empresas de 
deseño e contidos culturais, “Rei de Oros Cultural” e “Itínere”, entre os meses de 
xaneiro e setembro levouse a cabo por parte dun equipo de traballo definido polo 
Padroado, o deseño do proxecto expositivo inicial da Casa de Curros, que se remite en 
documento anexo. Este proceso necesitou de diversas xestións por parte do equipo de 
traballo creado para tal fin, tanto internas, como ante outras institucións co fin de 
conseguir os contidos necesarios para a elaboración do material expositivo. 

 
Adquisición de libros de autores de Celanova para fornecer a biblioteca da Casa: 

Durante o ano procedeuse á adquisición de distintas obras literarias, traballos de 
investigación e outras publicacións en xeral relacionadas cos obxectivos de divulgación 
e promoción de Curros Enríquez e outros autores de Celanova cos que xurdiu a 
Fundación. 

 
Promoción da Ruta Currosiana: Durante todo o ano continuouse co labor de 

divulgación da Ruta Currosiana e o día 1 de decembro, despois de realizar unha andaina 
por un dos tramos da ruta, os compoñentes da sección de literatura do Liceo de Ourense 
celebraron unha recital poético na Casa dos Poetas. 



 
Adquisición de material para o Museo: Por parte do Departamento de Cultura 

do Concello e a empresa de xestión de contidos museísticos “RdO Cultural” leváronse a 
cabo diversas xestións destinadas á consecución de documentación audiovisual para 
fornecer o arquivo de imaxes da Casa. 
 

Recepción de documentos relacionados coa vida de Curros Enríquez: Por parte 
dos herdeiros de Jesús Muruais, entregouse á Fundación Curros Enríquez diverso 
material epistolar e outra documentación relacionada con Curros Enríquez e que ata 
agora permanecía en poder da familia do xornalista amigo de Curros. 
 


